Қалдаш Қалжанова

 (Қазақстан, Астана)

КӨЛДЕРДІҢ ШЫҒУ ТЕГІ МЕН ЛАСТАНУЫ
Көлдер  табиғи ортаның ажырамас бөлігі ретінде табиғатты қорғау және халық шаруашылықтық мәнге ие, оларда судың үлкен қоры, биологиялық, минералды, рекреациялық және ақпараттық ресурстар шоғырланған [1]. Көлдердің табиғи ресурстары адамзаттың шаруашылық әрекетінде табиғатты тиімді пайдалану және қоршаған орта сапасын сақтау қағидаларын ескере отырып қолданылатын табиғаттың құрамдас бөліктері болып келеді. 

Жер шарындағы көлдердің жалпы көлемі 2,7млн км2, яғни құрлық бетінің 1,8%-ын құрайды. Көлдер барлық жерде таралғанымен, орналасуы әркелкі. Көлдердің географиялық орналасуына климат үлкен әсерін тигізеді. Себебі, көлдердің қоректенуі мен буланушылығы климатпен тығыз байланысты. Ылғалды климатты аудандарда көлдер өте көп, олардың суы мол, тұщы және ағынды. Ал құрғақ климатты аудандарда көлдер аз, көбінесе тұйық әрі тұзды келеді.
Осылайша, көлдердің таралуы мен гидрохимиялық ерекшеліктері географиялық зоналылықпен байланысты екені аңғаруға болады.
Көлдерді төрт белгі бойынша классификациялау қабылданған:

· Көл қазаншұңқырының шығу тегі бойынша;

· Су массасының шығу тегі бойынша;

· Су режимі бойынша;

· Тұздылығы (еріген заттар мөлшері) бойынша [7].

Көлдер тектоникалық және жанартаулық әрекеттер, мұздықтардың жылжуы, аяздық үгілу, флювиальды және эолды процестер нәтижесінде пайда болады. Ежелгі және ең терең көлдер тектоникалық белсенділік әрекетінен, яғни жер қыртысының қозғалысынан суға толған қазаншұңқырлар ретінде пайда болған. Әдетте, тектоникалық қазаншұңқырлардың сумен толтырылуы арқылы туындаған көлдер өте терең болып келеді (Каспий теңізі, Танганьика, Байкал) [6].

Көл қазаншұңқырының шығу тегі бойынша 5 топқа жіктеледі.

1. Тектоникалық көлдер – жер қыртысының жарылымдарынан, төмен түсуінен пайда болған көлдер (Байкал, Виннипег, Ұлы Көлдер, Чад, Эйр).

2. Жанартаулық көлдер – жанартау кратерінің сумен толтырылуынан пайда болады (Камчатка мен Кубан көлдері).

3. Мұздықты көлдер - Финляндия, Карелия, Альпі, Орал, Кавказ көлдері.

4. Карстық көлдер – тау жыныстарының (әктас, гипс, доломит) опырылуы, шайылуы, топырақтың шөгуі нәтижесінде пайда болған қазаншұңқырлар. Бұл жыныстардың сумен шайылуы терең, бірақ көлемі шағын қазаншұңқырлардың туындауына әкеледі.
5. Тоғанды көлдер - Севан, Тана, Сарезское көлдері.

Су массасының шығу тегі бойынша көлдердің 2 типі бар.
1. Атмосфералық. 2.Реликті немесе қалдықты.

Су режимі бойынша көлдерді 2 типке жіктейді.

1. Ағынды көлдер – өзен салалары құятын және салалар ағып шығатын көлдер.

2. Ағынсыз көлдер – өзен суы кұймайтын және ешқандай өзен ағып шықпайтын көлдер. Мұндай көлдер ылғал жеткіліксіз зоналарда басым.
Еріген заттар мөлшері бойынша:

1. Тұщы көлдер – тұздылығы 1‰-ден аспайды;
2. Ащы көлдер – тұздылығы 24‰-ге дейін;
3. Тұзды көлдер – еріген заттар мөлшері 24,7-47‰ шегінде;
4. Минералды көлдер - 47‰. Бұл көлдер содалы, сульфидті, хлоридті болады. Минералды көлдерде тұздар тұнбалануы мүмкін. Мысалы, өздігінен тұнған көлдер – Эльтон мен Баскунчак. Онда тұз өндіріледі.

Өзендер секілді көлдер де маңызды табиғат ресурстары; адам мен кеме қатынасы, сумен қамтамасыздандыру, балық аулау, суғару, минералды тұздар мен химиялық элементтерді өндіру үшін қолданылады [7, 8].
Табиғатты тиімді пайдаланудың негізгі шарты – ресурстар қоры мәнінен, олардың сапасы мен экономикалық құндылығынан жинақталатын табиғат ресурстарының құрамдас бөліктерін жеке-дара бағалау. Қазіргі таңда көлдердің табиғи ресурстары мен олардың шаруашылықтағы бағыттарын бағалаудың кешендік тұрғысы жоқ. Ел аумағындағы көлдердің таралу сипаты мен типологиясы аймақтағы ресурстар қоры мен сапасын бағалауға, көлдердің пайдалану бағыттарын анықтауға және оларды ластану мен тозудан қорғауға мүмкіндік береді [2,3].
Көл суының құрамы территорияның табиғи және климаттық жағдайларын, су қоймасының морфологиялық және гидрологиялық сипаттамаларын, салалар саны мен сапасын, су жинау алабындағы көл суы сапасына зиянды әсер ететін бастауларын  қалыптастырады. Мұндайда су сапасы мен өзін-өзі тазарту қабілеттерін анықтайтын судың ішкі айналымының бағыттылығы мен қарқындылығы үлкен мәнге ие болады [5].

Көлдердің өзендермен байланысына алғаш рет 1876 жылы П.А.Кропоткин назар аударған. Оның ойынша, мұз басу облыстарында көлдер біртіндеп өзендерге айналады. 1878 жылы В.В.Докучаев Жоғарғы Днепр, Припята, Шексна өзендері аңғарларының шығу тегі көлдік екендігін анықтаған.

Гумидті және аридті зоналарға жүргізілген гидрографиялық тордың қалыптасу және трансформациялану заңдылықтарының салыстырмалы талдауы осы жағдайлардың гумидті зонаға қатысты  шынайылығын көрсетеді, яғни көлдер өзендерге айналады; ал аридті зонада бұл процесс кері бағыттылыққа ие.

Гумидті зоналарға тән көл қазаншұңқырын қалыптастыратын негізгі рельеф түзуші фактор – мұздықтың аккумулятивті-эрозиялық іс-әрекеті. Мұздықтың кері шегіну стадиясында (ол ылғалдылықтың артуына сәйкес келеді) қазаншұңқырлар сумен толтырылып, көл жүйелері пайда болады. Мұз басу процесінің қайтуы (яғни еруі), сәйкесінше ылғалдылықтың артуы көл қазаншұңқырының толып тасуына, ағын сағасының интенсивті эрозиясына, көлдердің тереңдеуіне, тұрақты өзен жүйелерінің туындауына әкеледі.

Аридті зоналарға тән негізгі рельеф түзуші фактор - өзен аңғарының түзілуіне әкелетін жоғарғы ылғалдылық мезгіліндегі өзен эрозиясы болып табылады. Ылғалдылық төмендеген сайын өзен торының жеке қазаншұңқырларға бөлінуі жүреді, яғни климаттың әрі қарай аридтенуінде толығымен құрғап отыратын көл жүйелері қалыптасады. Бұл жағдай Қазақстан көлдері тарихын зерттегенде дәлелденген. Оған мысал ретінде ескі аңғарда орналасқан Бурабай көлдер жүйесін, Балқаш көлін айтуға болады. 
Көлдердің ластануы. Өнеркәсібі дамыған елдерде көлдердің өзін-өзі реттеу балансы жиі бұзылады. Оның негізгі себепкерлері - калий бөлшектері, нитраттар мен фосфаттар болып саналады. Бұл заттектер көлге екі жолмен түседі: біріншіден, қазіргі ауыл шаруашылығында кең қолданылатын тыңайтқыштар арқылы, екіншіден қалдықтарды өңдеумен айналысатын кәсіпорындар ағындылары арқылы. Олар биологиялық белсенділіктің артуына, балдырлардың қынды көбеюіне әкеледі. Балдырлар уақыт өте келе қырылып, көл түбіне  төселеді. Көлдерде жинақталатын осы органикалық заттардың тасқын тәрізді өсінділері көлдің экологиялық балансына қауіп төндіреді: көл түбіндегі бактериялар өңделу барысында оттегіні белсенді жұтады. Органикалық заттардың мөлшері үздіксіз артатындықтан, бактериялар мөлшері де артады, сәйкесінше судағы еріген оттектің де жұтылу мөлшері жоғарылай түседі. Бактериялар гиполимниондағы оттегі мөлшерін толығымен тауысатын кездер де болады. Судың екі қабаты, яғни эпилимнион мен гиполимнион өзара анық шектелгендіктен, оттегіге қаныққан жоғарғы қабат пен гиполимнион арасындағы алмасу процесі қиындатылған. Гиполимниондағы оттегі таусылған сәтте судың бұл түпкі қабаты қандай-да бір тіршілік иесінің өмір сүруін қамтамасыз ете алмайтын жағдайға жетіп, көл түбі «биологиялық өлі» материяға айналады. Алайда, осындай табиғатқа қарсы даму экологиялық баланстың бұзылғандығын көрсетеді: анаэробты бактериялық іс-әрекет метан газының артуына әкеледі. Метан газы су бетіне көтеріледі. Бұл газ жағымсыз иіс бөліп қана қоймай, сондай-ақ балықтарды да уландырады [9].

Пайдаланылған әдебиеттер:
1. Власов Б.П. Антропогенная трансформация озер Беларуси: геоэкологическое состояние, изменения и прогноз / Б.П.Власов. Минск: БГУ, 2004. 207 с.
2. Ресурсы поверхностных вод СССР. Т.5. Белоруссия и верхнее Поднепровье. Л.: Гидрометеоиздат, 1966. Ч.1.

3. Власов Б.П. Озера Беларуси (Справ) / Б.П.Власов [и др]. Минск, 2004. 284 с.

4. Венус Б.Г. Роль озерных котловин при формировании гидрографической сети в гумидных и аридных зонах. Материалы V междунар. науч. конф. «Теоретические и прикладные аспекты современной лимнологии». Минск, 10-13 ноября 2009 г. Минск, 2009. С. 50-51.
5. Петрова М.И., Власов Б.П. Определение ориентировочного фонового состава вод озер Белорусского Поозерья: Материалы V междунар. науч. конф. «Теоретические и прикладные аспекты современной лимнологии». Минск, 10-13 ноября 2009 г. Минск, 2009. С. 132-134.

6. http://ozera-rossii.ru/Fa.php
7. http://www.geoglobus.ru/info/review28/physiography_011.php
8. http://worldcam.ru/water/304-ozera.html
9. http://0prom.ru/?id=31
Ғылыми жетекші:
география ғылымдарының докторы, профессор Мусабаева М.Н.
